
L-EWKARISTIJA: MEDICINA KONTRA T-TRADIMENT

[I-lejl ta’ Hamis ix-Xirka huwa I-lejl tat-“tradiment”. Din il-kelma, li gejja mil-Latin
“tradere”, ghandha tifsiriet differenti.

F’sens pozittiv tfisser 1i Gesli nnifsu tana Gismu bhala ikel u Demmu bhala xorb. Ghalhekk
nistghu nghidu li dan huwa 1-lejl meta Kristu ghamel dan “it-tradiment” — meta waqt 1-Ahhar
Cena, hu ha I-hobz u qal: “Hudu u kulu, dan huwa gismi li jinghata ghalikom”. Ikkunsidrata
din it-tifsira, tassew ghandna ghalfejn nicc¢elebraw f’dan il-lejl; huwa 1-lejl 1i fih 1-Iben ta’
Alla jaghmel l-agwa ghotja tieghu nnifsu ghalina.

Imbaghad hemm t-tifsira negattiva tal-kelma tradiment. Guda huwa dak li ttradixxa lil Gest,
li ta lil Gesu biex il-forzi jehduh quddiem il-qassisin il-kbar u quddiem Pilatu.

Imma nixtieq nitkellem fuq tradiment iehor! Dan il-lejl ifakkarna li jekk ahna ma noqoghdux
attenti fugna nfusna, facli nittradixxu lilna nfusna. Fil-hajja huwa possibbli li naghmlu
ghazliet jew decizjonijiet li jissarrfu f’deni ghalina stess; nistghu naghtu tip ta’ direzzjoni
lilna nfusna jew lis-soc¢jeta li tirrizulta li tkun ingassa ma’ ghongna, kif skont it-tradizzjoni
gara lil Guda. Fil-fatt Guda mhuwiex biss dak li ttradixxa lil Kristu, imma wkoll dak li
ttradixxa lilu nnifsu, tant li waqa’ fid-disperazzjoni.

Huwa fatt li meta ahna naghmlu d-deni lilna nfusna, dan ma jkunx effett ta’ decizjoni tal-
mument imma frott ta’ process jew orjentament li wiehed ikun ged jaghti lil hajtu. Ghandna
ezempju ta’ dan fir-rakkont tal-Ahhar Cena.

Insibu lil Pietru: dan ma kienx xi dixxiplu gwapp, tant li ghamel rezistenza lil Kristu meta
dan gie biex jahsillu riglejh. Meta mbaghad sab ruhu fil-bitha tal-palazz, Pietru ¢ahad li kien
jaf lil Gesti. Huwa fatt li zmien qabel Gest kien wissa lil Pietru li kien priza tax-xitan, meta
gallu: “Warrab minn quddiemi, ja xitan”.

Fir-rigward ta’ Guda, il-Vangeli jghidulna li kien hemm tliet darbiet meta Gesti pprova jitfa’
l-habel lil Guda biex dan jagbdu u ma jeghregx. Fil-fatt waqt 1-Ahhar Cena, biex jindika min
kien ser jittradih u gabel ta bi¢¢a hobz lil Guda, Gesti qal: “Dak li ghalih se nbill din il-gidma
hobz fil-platt u naghtihielu” (Gw 13:26). Bhal donnu Gest, meta qgal hekk, ried jghid lil
Guda biex jahsibha sew x’se jaghmel. Imbaghad, hekk kif Guda ha l-Ewkaristija, Gestu gallu:
“Jekk trid, aghmel dak li ghandek taghmel”. Dan ifisser li Guda kien fil-liberta x’jaghmel!
Quddiemu kellu ghazla hielsa. Ninnutaw li minkejja li Guda diga kellu l-intenzjoni li
jittradixxi, Gesu xorta wahda jaghtih 1-Ewkaristija bit-tama li dan l-ikel jghinu ma jippersistix
fl-izball. Imbaghad kif kienu fil-Gnien taz-Zebbug, wara li Guda biesu, Gesli gallu: “Habib
b’bewsa tittradixxi lil Bin il-bniedem?”. Fil-fatt huwa l-habib u mhux l-ghadu li jista’
jittradixxi! Il-fatt li Gesl jsejjahlu habib bhal donnu jfisser li Gesu ghal darba ohra jerga’
jaghmel tentattiv iehor biex jikkonvinci lil Guda ma jaghmilx hsara lilu nnifsu. Interessanti li
Gesu jibga’ joffri l-id tal-hbiberija lil Guda, anki meta t-tradiment li wettaq Guda kien
dagshekk imminenti. Dan ifisser li Gesu jibqa’ habib tal-midneb anki meta dan ikun jinsab
fil-lejl mudlam minhabba ghazliet zbaljati! Gesu jibga® jipprovoka bil-kelma helwa tieghu lil



Guda biex huwa jmur fuq in-naha t-tajba tal-istorja. Gesti juri interess genwin f’Guda mhux
biex ma jittradihx, imma biex Guda ma jittradix lilu nnifsu.

Id-differenza bejn Pietru u Guda hija maghrufa: Pietru, hekk kif lemah lil Kristu jhares lejh,
nidem u ma kompliex miexi fit-triq tat-tradiment. Min-naha l-ohra, Guda ma lagax l-offerta
kollha mhabba li ghamillu Kristu.

Din hija l-esperjenza taghna lkoll — tieghi u tieghek! Fil-hajja taghna kontinwament insibu
ruhna f’din it-tensjoni.

Nixtieq nippreciza li meta bid-dnub taghna ahna nittradixxu lil Alla, ahna nkunu nittradixxu
lilna nfusna. Huwa minnu li d-dnub huwa offiza kontra Alla. Imma Alla huwa offiz bin-
nugqas taghna ghax jarana noffendu lilna nfusna. Meta naghzlu d-dnub, il-qalb ta’ Alla
tinghafas ghaliex Alla ma jridniex nittradixxu lilna nfusna. Alla ma jahmilx jarana naghmlu
decizjonijiet li bihom inkunu nkiddu lilna nfusna.

Quddiem il-fatt li ahna ghandna din il-possibbilta li bil-liberta kollha nistghu nkunu l-gerda
taghna nfusna, il-Bxara t-Tajba hija li hemm bzonn li ahna niftakru fit-“tradiment” 1li wettaq
Kristu meta tana lilu nnifsu fl-Ewkaristija. It-tradiment ta’ Kristu huwa I-medic¢ina biex ahna
ma naghmlux tradiment lilna nfusna. L-Ewkaristija kienet prefigurata fil-manna li tat il-
gawwa lil-Lhud fil-process li ghaddew minnu sakemm hargu minn taht idejn il-Farghun, li
kien izommhom skjavi. Ghalina 1-Ewkaristija hija 1-ikel spiritwali li nehtiegu matul il-
process mifrux tul hajjitna kollha biex ahna nohorgu minn taht is-seher tat-tentatur. Hekk,
ahna mhux biss jirnexxielna ma naghmlux hsara la lilna nfusna u lanqas lil ta’ madwarna,
imma, kif tghid I-Iskrittura, nidhlu f’dik l-art li tnixxi halib u ghasel.

Imma jekk I-Ewkaristija hija din il-qawwa, kif infissru certi atteggjamenti li ahna ghandna fil-
konfront ta’ dan is-sagrament? Ghaliex hafna minna jcahhdu lilhom infushom mill-
Ewkaristija u ma jersqux ta’ spiss ghat-tqarbin? Ghaliex uhud minna nittraskuraw dan I-ikel
li nizel mis-Sema u b’hekk nittradixxu lilna nfusna, lill-familja taghna...? Ghaliex nitfixklu u
forsi wkoll niehdu skandlu meta naraw persuni li skont il-gudizzju uman taghna ma jkunux
“perfetti”, jersqu ghall-Ewkaristija?

[1-Papa Frangisku, fl-Ezortazzjoni Appostolika Evangelii Gaudium, jghid 1i “il-Knisja hija
msejha biex dejjem tkun id-dar miftuha tal-Missier... u li kulhadd jista’ jkun parti mill-
komunita, u ghall-ebda raguni ma nistghu naghlqu I-bibien tas-sagramenti. Dan jghodd
b’mod partikulari ghas-sagrament tal-Maghmudija, li huwa 1-bieb ghas-sagramenti 1-ohra. U
l-Ewkaristija, billi hija 1-milja tal-hajja sagramentali, mhix premju ghal dawk li huma perfetti
imma hija rimedju generuz u ikel ghad-dghajfin” (n. 47). Din hija ahbar tajba li taghmlilna
hafna kuragg biex ningabru madwar il-mejda tal-Ewkaristija, ghax nisthajjel li hafna jibqghu
’] boghod minnha propju ghax tant ghandhom rispett reverenzjali kbir lejha li jibgqghu lura,
ghax ihossu li ma jistghux jitqarbnu jekk ma jkunux perfetti. Barra minn hekk, din is-
sentenza tal-Papa tifthilna ghajnejna biex la nitkazaw u langas niggudikaw jew naghlqu ebda
bieb lil min fil-kuxjenza huwa konvint quddiem Alla li jista’ jir¢ievi l-Ewkaristija. Kif jghid
il-Papa meta jikkwota lil Sant’ Ambrog, I-Ewkaristija hija medicina. Ir-rimedju ma jehtiguhx
dawk li huma b’sahhithom, imma dawk li huma morda u ghandhom il-pjagi!

Naghmlilkom il-qalb biex ma nxejnux it-tradiment li ghamel Kristu meta tana lilu nnifsu fl-
Ewkaristija. Sajmin mill-Ewkaristija, hemm riskju kbir mhux tant li nittradixxu lil Alla
dagskemm li nittradixxu lilna nfusna. F’diskors li 1-Papa Frangisku ghamel fi Frar li ghadda,



sahaq li ahna niehdu sehem fl-Ewkaristija mhux ghaliex ahna gaddisin imma ghaliex ahna
midinbin. Il-gemgha li tingabar ghall-Quddiesa mhix maghmula minn persuni perfetti imma
minn midinbin: “Jekk xi hadd minna ma jhossx il-htiega li jkun milqugh u mwelled mill-gdid
bil-hniena ta’ Alla, u ma jammettix li huwa midneb, ikun ahjar jekk ma jmurx ghall-
Quddiesa. Ahna mmorru ghall-Ewkaristija ghaliex ahna midinbin u rridu nir¢ievu 1-mahfra
ta’ Alla, niehdu sehem fil-fidwa u 1-mahfra li kisbilna Gest. Meta fil-bidu tal-Quddiesa
nistqarru htijietna, dak mhux xi haga pro forma, imma tassew att ta’ penitenza” (Udjenza, 12
ta’ Frar 2014).

Ghalhekk, lil dawk fostna llum li huma midinbin, naghmlilhom kuragg; anzi naghmlu 1-qalb
lil xulxin, ghaliex anki jien midneb. Xieraq li nkunu aktar konvinti li ahna, il-midinbin,
ghandna bzonn, aktar minn dawk li jahsbu li huma gaddisin, nersqu lejn 1-Ewkarstija biex
hemmhekk naghmlu I-esperjenza tal-hniena u moghdrija ta’ Alla, liema esperjenza tghinna
ma nkunux hatja ta’ tradimenti. Kif lil-Lhud fl-ezilju Alla galilhom biex i¢appsu I-blata tad-
dar taghhom bid-demm tal-haruf biex l-anglu tal-mewt ma jidholx ghandhom, hekk illum
Kristu ged jghidilna biex ninhaslu fid-demm tieghu fl-Ewkaristija biex 1-anglu tal-qerda (id-
dnub) ma jkunx parti minn hajjitna.



